
Varahapanchakam

வராஹபஞ்சகம்

ப்ரஹ்லாதா³ஹ்லாத³ஹேதும் ஸகலகு³ணக³ணம் ஸச்சிதா³நந்த³மாத்ரம்
ஸைம்ஹ்யாஸஹ்யோக்³ரமூர்திம் ஸத³ப⁴யமரிஶங்கௌ² ரமாம் பி³ப்⁴ரதம் ச ।
அம்ஹஸ்ஸம்ஹாரத³க்ஷம் விதி⁴ப⁴வவிஹகே³ந்த்³ரேந்த்³ரசந்த்³ராதி³வந்த்³யம்
ரக்ஷோவக்ஷோவிதா³ரோல்லஸத³மலத்³ரு’ஶம் நௌமி லக்ஷ்மீந்ரு’ஸிம்ஹம் ॥ 1॥
வாமாங்கஸ்த²த⁴ராகராஞ்ஜலிபுடப்ரேமாதிஹ்ரு’ஷ்டாந்தரம்
ஸீமாதீதகு³ணம் ப²ணீந்த்³ரப²ணக³ஶ்ரீமாந்யபாதா³ம்பு³ஜம் ।
காமாத்³யாகரசக்ரஶங்க²ஸுவரோத்³தா³மாப⁴யோத்³யத்கரம்
ஸாமாதீ³ட்³யவராஹரூபமமலம் ஹே மாநஸே ஸம்ஸ்மர ॥ 2॥
கோலாய லஸதா³கல்பஜாலாய வநமாலிநே ।
நீலாய நிஜப⁴க்தௌக⁴பாலாய ஹரயே நம:॥ 3॥
தா⁴த்ரீம் ஶுப⁴கு³ணபாத்ரீமாதா³யாஶேஷவிபு³த⁴மாதா³ய ।
ஶேஷே தமிமமதோ³ஷே தா⁴தும் ஹாதும் ச ஶங்கிநம் ஶங்கே ॥ 4॥
நமோऽஸ்து ஹரயே யுக்திகி³ரயே நிர்ஜிதாரயே ।
ஸமஸ்தகு³ரவே கல்பதரவே பரவேதி³நாம் ॥ 5॥
இதி ஶ்ரீமத்³வாதி³ராஜபூஜ்யசரணவிரசிதம் ஶ்ரீவராஹபஞ்சகம்
ஸம்பூர்ணம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

